
BOSNA I HERCEGOVINA        
FEDERACIJA BOSNE I HERCEGOVINE 
KANTON SARAJEVO 
OPŠTINA CENTAR 
JAVNA USTANOVA OŠ „ISAK SAMOKOVLIJA“  
VIJEĆE RODITELJA 

 

Na osnovu člana 22. Poslovnika o radu Vijeća roditelja JU Osnovne škole "Isak Samokovlija", 
Vijeće roditelja na 1. redovnoj sjednici održanoj 20.11.2025. godine, donosi 

 

PROGRAM RADA 
VIJEĆA RODITELJA ZA ŠKOLSKU 2025/2026 GODINU 

 

Program rada predstavlja okvir djelovanja i plan aktivnosti za tekuću školsku godinu, s ciljem 
jačanja saradnje između roditelja, škole i učenika. Kroz niz planiranih projekata, sastanaka i 
inicijativa, Vijeće roditelja nastoji doprinijeti unapređenju kvaliteta obrazovnog procesa, 
sigurnosti učenika i ukupnog školskog ambijenta. 

Aktivnosti su raspoređene po mjesecima i prate prirodan tok školske godine, od 
organizacionih i planskih zadataka u prvom polugodištu, do projektnih, evaluacijskih i 
promotivnih aktivnosti u drugom polugodištu. 

U nastavku su prikazane planirane aktivnosti po mjesecima: 

 

Oktobar 

1. Priprema novog Poslovnika o radu Vijeća roditelja 
Izrada prijedloga novog Poslovnika kojim se detaljno uređuje rad i nadležnosti Vijeća 
roditelja, s posebnim naglaskom na unaprijeđenje načina organizacije sjednica i 
definisanje procedura 
 

2. Priprema Programa rada Vijeća roditelja  
Izrada prijedloga Programa rada uz aktivno uključivanje svih predstavnika roditelja u 
planiranju godišnjih aktivnosti Vijeća roditelja 
 

3. Konsultacije s upravom škole 
Razgovor s upravom škole o načinu saradnje i utvrđivanju prioriteta u tekućoj 
školskoj godini 

Novembar - Decembar 

1. Usvajanje Poslovnika i Programa rada Vijeća roditelja 
Usvajanje novog Poslovnika i Programa rada Vijeća roditelja na prvoj redovnoj 
sjednici 
 

2. Obilazak Škole od strane članova Vijeća roditelja 
Organizacija obilaska škole s ciljem da se članovi Vijeća roditelja detaljnije upoznaju 
s prostornim i materijalnim uslovima rada učenika i nastavnika 
 

3. Razmatranje učešća roditelja u poboljšanju uslova rada Škole 
Utvrđivanje prioritetnih potreba za unaprijeđenje školskih uslova i sigurnosti 
učenika, te dogovor o načinima učešća roditelja u njihovom ostvarivanju 
 

4. Informacija o vannastavnim aktivnostima 
Upoznavanje roditelja sa programima i načinom realizacije vannastavnih aktivnosti, 
korištenju školskog prostora, dopunskoj, dodatnoj nastavi, te radom školske biblioteke 
 

5. Anketa o zadovoljstvu roditelja i učenika 
Sprovođenje online ankete među roditeljima i učenicima o uslovima u školi uz 
prikupljanje prijedloga za unaprijeđenje 
 

6. Projekat "Jedan razred - jedno dobro djelo" 
Humanitarni projekat kojim se potiče društveno korisno angažovanje učenika i 
roditelja kroz prikupljanje pomoći za djecu bez roditelja ili one slabijeg imovinskog 
stanja 
 

7. Radionice za roditelje 
Učešće u radionicama o temama značajnim za odgoj i obrazovanje djece u 
organizaciji ministarstva i/ili škole 
 

8. Informacija o uspjehu učenika u prvom polugodištu 
Razmatranje informacije o uspjehu učenika u učenju i vladanju na kraju prvog 
polugodišta 

 

Februar - Mart 

1. Projekat "Dani roditeljskih zanimanja" 
Organizacija manifestacije u saradnji sa školom i nastavnicima, u okviru koje 
roditelji u razredima predstavljaju svoja zanimanja učenicima s ciljem upoznavanja 
različitih profesija 

2. Unaprijeđenje saradnje između roditelja, škole i nastavnika 
Aktivnosti usmjerene na jačanje komunikacije, međusobnog povjerenja i zajedničkog 
djelovanja u interesu učenika 
 

3. Unaprijeđenje pripreme i organizacije izleta i ekskurzija za učenike 
Razmatranje načina planiranja i realizacije školskih putovanja, te definisanje uloge 
roditelja u njihovoj pripremi i realizaciji. 
 

4. Učešće u organizaciji ekskurzije 
Upoznavanje roditelja o načinu organizacije ekskurzije, planu ekskurzije, te učešće u 
odlučivanju o izboru ponude i organizatora putovanja kroz izbor predstavnika Vijeća 
roditelja u Komisiji za odabir ponuda. 
 

5. Projekat "Naša eko škola" 
Zajednička aktivnost učenika, roditelja i nastavnika usmjerena na podizanje ekološke 
svijesti i uređenje školskog dvorišta i okoline 
 

April - Maj 

1. Projekat "Porodični dan" 
Organizacija humanitarno-edukativnog događaja u saradnji sa Vijećem učenika, na 
kojem će se predstaviti kreativni i obrazovni sadržaji učenika i nastavnika uz 
prikupljanje donacija za unaprijeđenje rada škole. 
 

2. Izvještaj o realizaciji škole u prirodi 
Pregled realizacije programa i iskustava učenika i nastavnika 
 

3. Informacija o takmičenjima i plasmanima 
Prezentacija uspjeha učenika na općinskim, kantonalnim i drugim takmičenjima 
 

4. Informacija o uspjehu učenika u drugom polugodištu 
Razmatranje informacije o uspjehu učenika u učenju i vladanju na kraju drugog 
polugodišta 
 

5. Dodjela priznanja najboljim nastavnicima i razredima 
Izražavanje zahvalnosti i priznanja nastavnicima koji su se istakli u svom radu te 
učenicima i razredima s najvećim angažmanom u vannastavnim aktivnostima. Način 
glasanja, kriteriji i priznanja će biti naknadno utvrđeni od strane Vijeća roditelja. 
 

6. Projekat "Tvoja buduća škola" 
Organizacija događaja na kojem će se, u saradnji sa srednjim školama Kantona 
Sarajevo, učenicima i roditeljima predstaviti mogućnosti upisa i obrazovne programe. 

7. Projekat "Priručnik za roditelje đaka prvaka" 
Priprema informativnog vodiča s korisnim savjetima i uputstvima za roditelje djece 
koja upisuju prvi razred 

 

Juni 

1. Projekat "Školski sajam" 
Organizacija događaja kojim se škola predstavlja budućim prvačićima i njihovim 
roditeljima kroz raznovrsne interaktivne sadržaje 
 

2. Informacija o polaganju eksterne mature 
Razmatranje izvještaja o organizaciji i rezultatima eksterne mature za završne razrede 
 

3. Izvještaj predstavnika roditelja u Školskom odboru o radu Školskog odbora 
Razmatranje i usvajanje izvještaja o radu predstavnika roditelja u Školskom odboru. 
 

4. Prijedlog aktivnosti Vijeća roditelja za narednu godinu 
Izrada nacrta Programa rada i prijedloga aktivnosti za narednu školsku godinu, s 
ciljem održavanja kontinuiteta započetih aktivnosti i olakšavanja tranzicije novog 
saziva Vijeća roditelja. 
 

5. Izvještaj o radu Vijeća roditelja 
Priprema, razmatranje i usvajanje Izvještaja o radu Vijeća roditelja za školsku 
2025/2026 godinu, te prezentacija istog Školskom odboru, Nastavničkom vijeću i 
roditeljima. 
 

Pored navedenih aktivnosti Vijeće roditelja će uzeti učešće na organizovanim edukacijama i 
seminarima koje organizuje Ministarstvo za odgoj i obrazovanje Kantona Sarajevo, škola i 
nevladine organizacije. 

Ovaj Program rada Vijeća roditelja je okvirni dokument i može se prilagođavati i dopunjavati 
u skladu s potrebama učenika, škole i prijedlozima roditelja.  

Za svaku projektnu aktivnost predviđenu ovim Programom rada biće izrađen detaljan akcioni 
plan koji će sadržavati precizno definisane korake, očekivane rezultate i vremenski okvir 
realizacije. U okviru svakog akcionog plana biće jasno utvrđene odgovorne osobe i nosioci 
aktivnosti, kako bi se obezbijedila efikasna koordinacija, praćenje napretka i pravovremeno 
izvještavanje o rezultatima. 

 

Sarajevo, 20.11.2025. 

        Predsjednik Vijeća roditelja 

         Aldi Halilović 


